         Затланышсыз фигыльләр, сыйфат фигыльне үзләштерү
1 нче бирем. Таблица формасына нигезләнеп, конспект язу. (Материал: Сафиуллина Ф. С. Зәкиев М.З. Хәзерге татар әдәби теле: Югары һәм урта уку йортлары өчен д-лек.– Казан: Мәгариф, 2002. – 407 б.)
Затланышсыз фигыльләр.
	Төркемчә
	Гр. формасы
	Гр. билгеләре
	Җөмләдәге функциясе

	
	
	фигыльгә хас
	башка сүз төркеменә хас
	

	Сыйфат фигыль
  -үткән заман
-хәзерге заман

-киләчәк заман
	
-ган/-гән, -кан/-кән
-учы/-үче, 
-а/-ә+торган 
-ачак/-әчәк, -ячак/-ячәк, -ар/әр/-р,  - асы/-әсе, -ыйсы/-исе
	Барлык-юклык,
юнәлеш,
дәрәҗә,
күчемлелек-күчемсезлек,
төркемчә,
заман
	Исемләшә: килеш, тартым, сан кушымча-ларын ала.
	Аергыч, хәбәр, хәл, тәмамлык, ия.



	Рәвеш фигыль
I төр
II төр 
III төр
IV төр
	
-ып/-еп/-п
-а/-ә, -ый/-и (кабатлаулы)
-гач/-гәч,-кач/-кәч
-ганчы/-гәнче, -канчы/-кәнче
	Барлык-юклык,
юнәлеш,
дәрәҗә,
күчемлелек-күчемсезлек,
төркемчә,
	
	Хәл, хәбәр, 


	Исем фигыль
	-у/-ү
	Барлык-юклык,
юнәлеш,
дәрәҗә,
күчемлелек-күчемсезлек,
төркемчә,
	килеш, тартым, сан кушымча-ларын ала.
	Ия, тәмамлык, аергыч, хәбәр, хәл. 


	Инфинитив
	-арга/-әргә, -ырга/-ергә, -рга/-ргә
	Барлык-юклык,
юнәлеш,
дәрәҗә,
күчемлелек-күчемсезлек,
төркемчә,
	
	Хәбәр, хәл, аергыч, тәмамлык, ия.




      2 нче бирем. Тексттан сыйфат  фигыльләрне табарга, грамматик категорияләрен билгеләргә.
Югары урманга җиләккә бару.
Без һәр җәйне диярлек Сәхип  әби  белән җиләккә йөри идек. Ләкин безнең башыбызга яңа уй — шул урманга абый белән мин икәүдән-икәү генә бару уе килде. 
Кырга чыктык. Яңа гына кызарып чыккан кояш үзенең шатлыклы нурлары белән инде өлгергән арыш басуын коендыра. 
Урманга барып җиттек. Без Мокан чокырына төшеп җиткәндә, авылыбыз тәмам күздән югалган иде. Урман эченә кергәндә, мин, туктап, җир җиләге ашарга тотынган идем, абый: «Юкка вакытны әрәм итмә, әйдә, эчкә керик тизрәк»,— дип, мине алып китте.
Инде кояш яхшы ук югары күтәрелгән иде. Менә бер заман агачлар артыннан тау-тау ишелеп кара-кучкыллы болытлар агыла башлады. Якты кояш та алар арасына кереп юк булды. Урманны үзалдына бер караңгылык томалап алды.
Менә бер заман җил тәмам тынды. Агачлар да нәрсә дә булса көткән, бер минутны да качырмаска теләгән төсле итеп берьюлы катып калдылар. Дөнья ялт итеп китте һәм, озак та үтмичә, җир йөзен куркынычлы күк күкрәгән тавыш тетрәтте... Тагын тын дөнья  яктырып китте. Тагын бөтен дөньяны күк күкрәгән тавыш  тутырды. һәм шул арада коеп яңгыр да ява башлады.
Без, савытларыбызны әрекмән яфрагы белән томалаган килеш, бер агач төбендә ышыкланып, ни эшләргә белми аптырап тора идек.
    Яңгыр  азрак басыла төшкәч, кайтырга дип, агач  төбеннән кузгалып киттек. Ләкин инде кайсы якка барасын беребез дә белми иде.
    - Әйдә, тәвәккәллик тә шушы якка китик, нишлисең, бер урында утырмассың бит!
    Ниһаять, озак та үтмәде, без урман  кырыена чыктык та авылыбызга кайтып киттек.
 3 нче бирем. Бирелгән фигыльләрнең сыйфат фигыль формаларын ясарга ясарга: бие, төзе, как, бае, сау. Фигыльләр янына сыйфатланмыш куярга онытмагыз.
Үрнәк: язган (укучы), язучы (укучы), яза торган (укучы), язачак (укучы),  язар(укучы),  язасы (укучы).
      Өй эше: 3 нче биремдәге  бер төркем сыйфат фигыльләрне кертеп, ирекле темага хикәя язарга.

